ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՓԵՏՐՎԱՐԻ 17-Ի N 169-Լ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԱՊՐԻԼԻ 7-Ի N 453-Լ ՈՐՈՇՈՒՄՆԵՐՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ  

1. Իրավական ակտի անհրաժեշտությունը (նպատակը)
ՀՀ կառավարության 2022 թվականի փետրվարի 17-ի N 169-Լ որոշմամբ սահմանվել է Լեռնային Ղարաբաղի առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագիրը (այսուհետ՝ Ծրագիր), որի շրջանակներում աջակցությունը տրամադրվելու է Հայաստանի Հանրապետությունում կամ Լեռնային Ղարաբաղում հիփոթեքային վարկով բնակելի անշարժ գույք ձեռք բերող, անհատական բնակելի տուն կառուցելու նպատակով հիփոթեքային վարկ ստացող՝ Ծրագրի պայմաններին բավարարող շահառուներին և ուղղվելու է բացառապես հիփոթեքային վարկի ամենամսյա վճարների (մայր գումարի և տոկոսագումարի) մարմանը։ Ծրագրի շրջանակներում 30.12.2022թ. դրությամբ հավաստագիր է ստացել 3293 շահառու, որից շուրջ 120 շահառուների հիփոթեքային վարկավորման գործընթացն ավարտվել կամ գտնվում է ավարտական փուլում։  
Նախագծի նպատակն է բարելավել ծրագրի պայմանները՝ հնարավորություն ընձեռելով շահառուներին ծրագրի շրջանակներում ստանալ հավասարաչափ աջակցություն՝ անկախ ձեռք բերվող գույքի արժեքից, ինչպես նաև բացառել Հայաստանի Հանրապետության կառավարության 2022 թվականի փետրվարի 17-ի N 169-Լ որոշման 3-րդ կետում նշված մարմիններից որևէ մեկի բացթողման կամ անփութության արդյունքում շահառուների իրավունքների ոտնահարումը։  

1.1. Կարգավորման հարաբերությունների ներկա վիճակը և առկա խնդիրները 
Համաձայն Լեռնային Ղարաբաղի տարածքային կառավարման և ենթակառուցվածքների նախարարության կողմից 15.12.2022թ. ստացված շահառուների վերջնական ցուցակի՝ Ծրագրի պոտենցիալ շահառուների թիվը կազմում է 4176 ընտանիք՝ 15,138 անձ։ Սակայն, հիմք ընդունելով քաղաքացիներից ստացված բողոքները, ինչպես նաև Լեռնային Ղարաբաղի տարբեր շրջվարչակազմերի և համայնքների ղեկավարների պարզաբանումներն իրենց կողմից վերոնշյալ ցուցակում առկա բացթողումների ու սխալների վերաբերյալ, անհրաժեշտություն է առաջացել երկարաձգել շահառուների ցուցակում՝ Լեռնային Ղարաբաղի տարածքային կառավարման և ենթակառուցվածքների նախարարության կողմից փոփոխություններ կատարելու ժամկետը։ 
Միաժամանակ, գործող իրավակարգավորմամբ շահառուին տրամադրվող աջակցության չափը կախված է ձեռք բերվող անշարժ գույքի արժեքից, և եթե այն ցածր է Ծրագրով նախատեսված աջակցության սահմանաչափերից, ըստ էության, շահառուն ստանում է ավելի քիչ աջակցություն, քան ավելի բարձր արժեքով գույք ձեռք բերողը։  

1.2. Առկա խնդրի առաջարկվող լուծումը
Ներկայացվող նախագծով առաջարկվում է հստակեցնել և բարելավել Ծրագրի իրականացման պայմանները։ Մասնավորապես՝
1) Հայաստանի Հանրապետության կառավարության 2022 թվականի փետրվարի 17-ի N 169-Լ որոշման հավելվածի 6-րդ կետի 1-ին ենթակետում առաջարկվող փոփոխությամբ հստակեցվում է, որ խոսքը վերաբերվում է ոչ միայն բնակելի անշարժ գույքի, այլ նաև կառուցվող բազմաբնակարան շենքից բնակարան գնելու իրավունքի ձեռքբերմանը։
2) N 169-Լ որոշման հավելվածի 6-րդ կետի 2-րդ ենթակետում, 15-րդ կետի 11-րդ ենթակետում, 16-րդ կետի 1-3-րդ և 5-րդ ենթակետերում առաջարկվող փոփոխությամբ հնարավորություն է ստեղծվում կառուցապատումը շարունակելու նպատակով կիսակառույց տներ ունենալու դեպքում ևս ստանալ կառուցապատման վարկ։
3) N 169-Լ որոշման հավելվածի 15-րդ կետի 4-րդ ենթակետում առաջարկվող փոփոխությամբ հստակեցվում է, որ խոսքը վերաբերվում է ոչ թե N 169-Լ որոշման 5-րդ կետով սահմանված, այլ բացառապես հավաստագրում ներառված ընտանիքի անդամներին։
4) N 169-Լ որոշման հավելվածի 15-րդ կետի 5-րդ ենթակետում առաջարկվող փոփոխությամբ սահմանվում է, որ վերջին 12 ամիսների ընթացքում գույքի օտարված չլինելու վերաբերյալ պայմանը չի տարածվում նվիրատվության եղանակով օտարված գույքի վրա։ Գործնականում առկա են դեպքեր, երբ ընտանիքի հետ որևէ ազգակցական կապ չունեցող վաճառողից հնարավոր չէ ծրագրի շրջանակներում գնել գույք, քանի որ այդ գույքի նկատմամբ սեփականության իրավունքը վերջինիս փոխանցվել է նվիրատվության միջոցով, ինչը խոչընդոտում է ծրագրի իրականացման արդյունավետության՝ չպարունակելով որևէ ռիսկ։ 
5) N 169-Լ որոշման հավելվածի 15-րդ կետի 13-րդ ենթակետում առաջարկվող փոփոխությամբ հնարավորություն է տրվում ընտանիքի անդամից նվեր կամ ժառանգություն ստացած հողի վրա կառուցել անհատական բնակելի տուն, ինչն իր մեջ չարաշահման որևէ ռիսկ չի պարունակում։ 
6) N 169-Լ որոշման հավելվածի 15-րդ կետի՝ նոր ավելացվող 14-րդ ենթակետով սահմանվում է, որ հիփոթեքային վարկի ձևակերպման ժամանակ որպես վարկառու կամ համավարկառու կարող է հանդես գալ ընտանիքի ցանկացած անդամ՝ անկախ հավաստագրում ներառված լինելու հանգամանքից։ Այդպիսով կարգավորվում են այն դեպքերը, երբ հավաստագրում ներառված են բացառապես կենսաթոշակային տարիքի կամ վատ վարկային պատմություն ունեցող անդամներ, որոնք չեն կարող հանդես գալ որպես վարկառու։ Միաժամանակ, նոր ավելացվող 15-րդ ենթակետով սահմանվում է, որ մինչև կառուցվող բազմաբնակարան շենքում բնակարանի ձեռք բերման ավարտական ակտի հանձնումը՝ կառուցապատողի հատուկ հաշվին փոխանցված դրամական միջոցները ենթակա են սառեցման/կուտակման և չեն կարող օգտագործվել վերջինիս կողմից: 
7) N 169-Լ որոշման հավելվածի 16-րդ կետի 1-5-րդ ենթակետերում առաջարկվող փոփոխությամբ բացառվում են այն դեպքերը, երբ ոչ աշխատանքային օրերի պատճառով հիփոթեքային վարկի վճարման ժամանակացույցում կատարվում են որոշակի փոփոխություններ՝ խախտելով նշված սահմանաչափերը, ինչի արդյունքում ծրագրի բոլոր պայմաններին բավարարելու դեպքում շահառուն ստիպված է լինում կատարել ամսական վճարումներ տարբերության մասով, ինչպես նաև այդ դեպքում բանկերի կողմից իրականացվող գործընթացն է բարդանում։ 
8) Հայաստանի Հանրապետության կառավարության 2022 թվականի ապրիլի 7-ի N 453-Լ որոշման հավելվածի 3-րդ կետի 1-ին ենթակետում և 3.1-ին կետի 2-րդ ենթակետում, ինչպես նաև N 169-Լ որոշման հավելվածի 13-րդ կետում առաջարկվող փոփոխությամբ հնարավորություն է տրվում Լեռնային Ղարաբաղի տարածքային կառավարման և ենթակառուցվածքների նախարարությանը մինչև նշված ժամկետը կատարել փոփոխություններ շահառուների ցուցակում՝ լրացնելով կամ շտկելով շրջվարչակազմերի ու համայնքների ղեկավարների կողմից թույլ տրված բացթողումներն ու սխալները, ինչպես նաև այդ փոփոխությունների արդյունքում շահառուների կողմից լրացնել նոր դիմումներ։ 
9) N 453-Լ որոշման հավելվածի 3-րդ կետի 10-րդ ենթակետով առաջարկվող լրացմամբ հնարավորություն է տրվում ծրագրով նախատեսված աջակցության չափից ավելի ցածր արժեքով գույք ձեռք բերող շահառուներին, աջակցության գումարի մնացորդն ուղղել ձեռք բերվող բնակելի անշարժ գույքի վերանորոգմանը։

1. Կարգավորման առարկան
Նախագծով կարգավորվում են Լեռնային Ղարաբաղից տեղահանված ընտանիքների բնակարանային ապահովության խնդիրների լուծման հետ կապված հարաբերությունները։

1. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին
Նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:

1. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ աշխատանքի և սոցիալական հարցերի նախարարության կողմից` շահագրգիռ գերատեսչությունների հետ համագործակցությամբ:

1. Ակնկալվող արդյունքը
Նախագիծն ընդունվելու դեպքում Լեռնային Ղարաբաղի առանձին շրջաններից տեղահանված ընտանիքների համար կստեղծվեն ավելի բարենպաստ պայմաններ՝ հիփոթեքային վարկով բնակելի անշարժ գույք ձեռք բերելու կամ անհատական բնակելի տուն կառուցելու (կառուցապատումը շարունակելու), ինչպես նաև ծրագրի շրջանակներում ձեռք բերված գույքը վերանորոգելու (եթե հիփոթեքային վարկի գծով ամսական վճարներն ավելի ցածր են, քան Հայաստանի Հանրապետության կառավարության 2022 թվականի փետրվարի 17-ի N 169-Լ որոշման հավելվածի 16-րդ կետի 1-5-րդ ենթակետերով նախատեսված պետական աջակցության սահմանաչափերը) համար։  

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
[bookmark: _GoBack]Նախագիծը բխում է ՀՀ կառավարության 2021-2026թթ. ծրագրի 1-ին կետի 2-րդ ենթակետի 1-ին պարբերությունից:
